
GOUVÈNÈ CUOMO ANKOURAJE PREKOSYON PANDAN APWOCHMAN YON TANPÈT NÈJ 

 

Resous Eta prepare, yo prevwa pètibasyon nan vwayaj  

 

Gouvènè Andrew M. Cuomo jodia te ankouraje otomobilis yo pou itilize prekosyon nan previzyon yon lòt 

tanpèt nèj, sa ki kapab rann vwayaj difisil kòmanse demen jiska mitan semèn lan. Gwo tanpèt ke yo 

prevwa ki pral swiv nan kòt nò, ap pote lapli avèk posibilite inondasyon nan Hudson Valley ak zòn sid, ak 

yon melanj glas ak nèj nan rès eta, avèk jiska yon pye oswa plis posibilite nèj nan Adirondacks.  

 

Sèvis Nasyonal Meteyo te pibliye yon alèt tanpèt nèj pou pifò nan pati nò New York. Alèt inondasyon ak 

konsèy afiche pou Lower Hudson Valley, Vil New York ak Long Island, kote domaj van kapab koze pann 

kouran. Presipitasyon pral kòmanse nan Hudson Valley ozalantou Poughkeepsie nan 4:00 AM madi 

maten. Gwoup meteyo a pral deplase nan nòdwès epi rive nan Albany ozalantou 7:00 AM ansanm ak 

zòn nan Southern Tier ak Santral New York epi kontinye nan nòdwès. Zòn nò ak lwès Albany pral 

kòmanse wè presipitasyon nan kòmansman apremidi, pwobableman anvan 1:00 PM. 

 

“Mwen te mande ajans eta yo pou mete resous yo prè kidonk yo kapab konbat tanpèt sa a osi rapidman 

ak efikasman ke posib,” Gouvènè Cuomo te deklare. “Toutfwa, ka gen entèripsyon nan vwayaj pandan 

tanpèt la, e mwen ankouraje moun yo pou itilize prekosyon epi planifye alavans pou rete ansekirite.” 

 

Gouvènè Cuomo te aktive Sant Operasyon Ijans kòmanse a 8:00 am nan dat 9 Desanm. Reprezantan yo 

ki soti nan Polis Eta, Divizyon Homeland Sekirite ak Biwo Sèvis Ijans Prevansyon ak Kontwòl Dife, 

Divizyon Militè ak Afè Naval, Depatman Transpòtasyon, Thruway, Depatman Konsèvasyon Anviwonman, 

Komisyon Sèvis Piblik ak Sèvis Enfòmasyon Teknoloji pral bay rapò. 

 

Depatman Transpòtasyon Eta New York (NYSDOT) gen 1,444 chas-nèj ak 3,629 operatè ak sipèvizè ki 

disponib pou tanpèt sa a, ansanm avèk 400,000 tòn sèl pou wout. NYSDOT ap deplwaye 42 chas-nèj ak 

92 operatè toupatou nan eta pou ede Hudson Valley, Capital Region, ak Southern Tier/Catskills avèk 

tanpèt la.  

 

Otorite Thurway Eta New York gen yon total 345 chas-nèj gwosè laj ak mwayèn, 555 operatè chas-nèj ak 



Haitian Creole 

116,000 tòn sèl ki disponib nan Eta New York pou repons tanpèt ak efò rekiperasyon. Thruway ap 

deplwaye omwen 12 charyo nèj lou ak 24 operatè ki soti nan lower Hudson Valley pou rive nan zòn 

Syracuse, e li pral deplwaye plis ekipman jan kondisyon yo pèmèt li. 

 

Elektrisite 

 

Sèvis Piblik New York te kòmanse antisipe preparatif pou pwochen tanpèt nèj la e li te fè apèl jodia avèk 

Gwoup Asistans Mityèl Atlantik Nò pou diskite sou preparasyon tanpèt la ak deplwaye resous 

siplemantè pou yo genyen sou lamen. Santral Hudson deja ap pote 110 travayè adisyonèl anliy pou ede 

ak Kòporasyon Gas ak Elektrik Eta New York ap pote 20 travayè adisyonèl anliy. Nan tout eta, genyen 

2,200 travayè anliy ak 350 travayè kontraktè anliy. Anplwaye Depatman Sèvis Piblik Eta te kontakte chak 

nan konpayi sèvis piblik yo pou revize aktivite preparasyon ki ankou. 

 

Anplis pou prepare pou potansyèl pann kouran, tout konpayi sèvis piblik yo nan chemen tanpèt la te 

prepare pou pwoblèm potansyèl inondasyon. Kalite preparasyon sa gen ladan doub envantè ekipman 

sou kamyon a bènn, tcheke nivo dotasyon (egzanp., gad fil ak domaj jeyomèt), e etwatman kontwole 

kondisyon meteyo yo. 

 

Komisyon Sèvis Piblik Eta New York pral pwolonje lè liy sant dapèl gratis li nan madi 9 desanm jiska 7:30 

PM, e li pral kontinye jou ki annaprè a apati 7:30 AM – 7:30 PM jan sa nesesè, pou ede konsomatè yo 

avèk preparasyon tanpèt ak efò entèvansyon. Nimewo liy asistans lan se 1-800-342-3377. 

 

Anplwaye Komisyon Sèvis Piblik pral kontinye kontwole travay konpayi sèvis piblik yo pandan tanpèt la 

ak pandan peryòd retablisman an. Konpayi elektrik yo prepare pou entèvni nan ka kouran elektrik la 

koupe pandan tout evènman an. 

 

Mass Transit 

 

Metropolitan Transportation Authority (MTA) te netwaye fatra, fèy ak debri nan bò dwat wout la nan 

zòn wout tren Long Island, chemendefè Metro-North ak sistèm tren vil New York nan fason pou asire dlo 

lapli kapab drene rapidman. Transpò vil New York te voye ekip netwayaj pou reponn a zòn kontwòl, e 

chemendefè yo gen ekip ki pare pou netwaye pyebwa ki tonbe oswa lòt debri ki tonbe sou pis yo kòm 

yon rezilta lapli oswa van. Yo pral deplwaye ekip tren yo avèk si anchèn nan lokasyon stratejik pou 

pòsyon eksteryè nan sistèm lan, e li pral prepare tren travay yo pou transpòte nenpòt pyebwa ki tonbe. 

Ponp tren yo pral gen anplwaye e yo pare pou deplwaman si nesesè. 

 

Metro-North pral genyen ekipaj elektrik ki prepare nan ka domaj nan kab yo ki anlè ki soti nan pyebwa ki 

tonbe akoz gwo van, e ekip anplis pral stasyone nan Pelham pou ede sizoka nenpòt tren kap sikile ta gen 

pwoblèm chanje ant kab ki anlè yo ak elektrisite nan twazyèm ranje a. Sou liy Harlem ak Hudson, te gen 

pi gwo pwobabilite pou nèj ak lapli glas nan nò I-287, yo pral mete sèl sou platfòm yo jodia. Si kondisyon 

yo jistifye nan maten, Metro-North te prepare pou retire glas nan twazyèm ranje chemendefè a. 

Planifye alavans 

 

Gouvènè Cuomo te ankouraje Nouyòkè yo pou planifye alavans lè yo stoke rezèv tankou flach, pil, manje 

ak dlo sizoka yon pann kouran oswa kondisyon meteyo danjere ki ta anpeche piblik la kite kay yo. Anplis, 

si vwayaj nesesè, prepare machin yo avèk founiti tankou yon pèl, rad cho, kouvèti, yon flach, pil ak kab 

pou batri. Wap jwenn yon lis konplè founiti ijans pou kay ak machin, ansanm avèk konsèy adisyonèl sou 

sekirite la.  

 

Depatman Transpò Eta New York bay yon sistèm konsèy sou vwayaj ki bay rapò vwayaj nan tan reyèl e 

ou ka jwenn lè ou konpoze 511, sou entènèt nan www.511ny.org, oswa atravè yon aplikasyon 

telechajab smart phone. Sit entènèt la prezante yon kat ki gen kòd koulè ki montre ki wout nan eta ki 

kouvri avèk nèj, mouye, sèch, oswa fèmen pou ede vwayajè yo detèmine si yo konseye pou moun 

vwayaje. Li bay tou lyen nan ayewopò, tren ak enfòmasyon sou transpò. 

 

New York State Thruway Authority ankouraje otomobilis yo pou enskri nan imèl TRANSalert sa ki bay 

dènye enfòmasyon sou kondisyon sikilasyon nan otwout la. Otomobilis yo ka enskri nan TRANSalerts lè 

yo swiv lyen sa a: http://www.thruway.ny.gov/tas/index.shtml. Vwayajè Thruway yo kapab tou jwenn 

enfòmasyon nan tan reyèl lè yo swiv@ThruwayTraffic nan Twitter oswa lè yo vizite 

http://www.thruway.ny.gov pou wè yon kat jeyografik entè-aktif kap montre kondisyon sikilasyon pou 

otowout la ak lòt wout nan Eta New York.  

 

 

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 

 

 

We Work for the People  

Performance * Integrity * Pride  

 


